Dechrau cerdd ystyriol ar Gwympiad y Dail.
1.

Yn dy ifienctid, glendid glân, y mae iti gyfan gofio 
Am ochel pechod, syndod syn, i gael o’r gelyn gilio;
Cyn iddo gymryd meddiant maith yng ngwraidd dy galon wirion waith

Y mae i ti ymdynnu am nefol daith rhag ofn marfolaeth filen;
Mae’n haws i ddyn, medd Iesu hael, ymdrechu â drwg wrth ddechre ei draul

Cyn i’r gelyn ei lwyr gael i’w feddiant gwael ei hunan.
2.

Duw a luniodd y nef lon i’w annwyl weision isel

Ac uffern filen am fawr fai er difa rhai diofal;
Nid oes un dyn yn byw ar dir nad aiff o i un ai’r nefoedd glir

Ai uffern gas boeth ffwrnes gur drwy wingo ar ddolur ange;
A gwylia di, bechadur tyn, y byddi’n profi’r synnwyr pryn

O eisie gweini’r Iesu gwyn drwy ddychryn ar dy ddechre.

3.

Pob perchen plant, considrwch hyn er mawredd cyn eich meirw

Mai bai rhieni llawer un sy’n restio i ddyn ei ddistryw;
Fe fydd yn ’difar ichwi’r dydd os bydd eich plant mewn cyflwr prudd

O eisio eu fforddio drwy wir ffydd yn ufudd at Dduw nefol;
Dyle pob dyn foliannu Duw ar ddechre ei amser claerber, clyw,
Rhag ofn yn yr henaint gwan ei ryw na ddichon byw’n heddychol.

4.

Mae tad daearol ffôl di-ffydd a mam dan gerydd creulon

Am ado eu plant i’r trachwant trist trwy ddonie’r athrist ddynion;
On’d gresyn clywed llywon clir o ben un crynddyn, dyma’r gwir,
Dan oed i deimlo ei hun ar dir mo’i wreiddyn anwireddus?
On’d hawdd i ni wybod yn ddi-nam pa fath fu ar fuchedd tad neu fam

Wrth blant gwirion fu’n cael cam o ynfydrwydd am baradwys?
5.

Gwae’r rhai sy’n oedi o ddydd i ddydd heb grefu’r Llywydd cyfion

Am nerth i drechu’r gelyn cas yn daer o’r dyrnas dirion;
Po  hwya’ byddon ni yn y byd heb geisio gras anhawsa’ i gyd

Yw cael clir ddedwyddwch clyd o dir y bywyd bywiol;
Hwn yw’r bore, gore gwaith, i ni geisio madde ein beie maith

Rhag ofn y dygir ni ar ddrwg daith yfory i alaeth farwol.

6.

A gwaeth na marw o’r corff heb gêl o gyflwr isel ysig

Os cyll yr enaid gwael ei ran o’r odiaeth fan buredig;
Ow! cofiwn Esau ysig wedd a fu’n wylo’n hallt heb gael mo’r hedd

Am werthu’r fendith cyn ei fedd am fydol suredd sorod;
A ninne a glywson lawer gwaith braidd câi’r cyfion dirion daith;
Pa beth gaiff mil am feie maith ond beichio o waith eu pechod?
7.

Rym ninne’n sôn am Iesu’n siŵr a’i fod mewn cyflwr caled,
Gwae ni pan dynnir ni o’r byd hwn os tariwn heb ystyried;
Mor ufuddol oedd efe i’w loese anianol dan y ne’ 

I’n dwyn o groesni uffern gre’ ei hun drwy ddiodde’ yn ddiddig;
Pwy gymre fyrddiwn o aur mud am ddiodde’ cymaint carchar cyd

Â’r Iesu bur wrth safio’r byd rhag ffwrnas benyd ffyrnig?
8.

Nid yw’r Mab Rhad yn ceisio o rodd am gur a gafodd, cofiwch,
Ond.....

Dechrau cerdd ystyrol ar gwunpiad y dail.
1.

Yn dy ifiengtid glendid glân y mae i ti gyfan gofio 

am ochel pechod syndod synn

Ei gael or gelyn gilio,

cyn iddo gymryd meddiant maith yngwraidd dy galon wirion waith

Y mae iti ymdynu am nefol daith, 

Rhag ofn marwolaeth filen

Mae’n haws i ddyn, medd Iesu hael ymrechu a drwg wrth ddechre i drael

cun i’r gelyn ei lwyr gael 

iw feddiant gwael ei hunen,

2.

Duw a liniodd y nef lon iw annwyl weision isel,

Ag uffern filen am fawr fai 

Er dife rhai di ofal

nid oes un dyn yn buw ar dir ’nad eiffo i un ai’r nefoedd glir

Ai Uffern gas boeth ffwrnas gûr,

drwy wingo ar ddolyr ange

A gwilie di bechadyr tun y byddi’n profi’r synwyr pryn

O Eisie gweini’r Iesu gwn 

drwy ddychryn ar dy ddechre.

3.

Pob perchen plant cynsidrwch hyn er mawredd cyn ych meirw

Mae bai rhieni llawer un 

Su’n resdio ei ddyn i ddisdruw

fe fydd yn difer i chwi y dydd os bydd ych plant mewn cyflwr prydd

O Eisio i fforddio drwy wir ffydd 

Yn ufydd at Dduw nefol

dylae pob dyn folianu Duw ar ddechre i amser claeber cluw

rhag ofn yn yr henaint gwan i rhuw 

Na ddichon buw’n heddychol.

4.

Mae tad daiarol ffol diffydd a mam dan gerdd creulon

Am ado i plant ir trachwant trist 

[ ]u ddonie’r athrist ddynion

Ond gresyn clowed llywon clir o ben un crynddyn dyma’r gwir

dan oed i deimlo ei hyn ar dir 

moi wreiddyn anwireddys

ond hawdd ini wybod yn ddinam pa fath su ar fuchedd tad neu fam

wrth blant gwirion fu’n cael cam 

o ynfydrwydd am baradwys.

5.

Gwae y rhai su’n oedi o ddydd i ddydd heb grefu’r llowydd cyfion

Am nerth ei drechu’r gelyn cas 

Yn daer or deyrnas dirion;

pei hwye byddon i’n y byd heb geisio gras anhowse i gyd

iw cael clir ddedwyddwch clyd 

o dir y bowyd buwiol

hwn iw’r bore gore gwaith ini geisio madde ein beie maith

rhag ofn y dygir ni ar ddrwg daith 

y fory i alaith farwol.

6.

A gwaeth na marw or corph heb gêl o gyflwr isel ysig,

os cyll yr Enaid gwael ei ran 

or odiaeth fan byredig,

ow dofiwn Esay ysig wedd a fu’n wylo’n hallt heb gael mor hedd

Am werthy’r fendith cyn i fedd,

am fydol suredd sorod

A nine a glowson lawer gwaith braidd cae’r cyfion dirion daith

pa beth geiff mil am feie maith 

Ond beichio o waith y pechod.

7.

Rum nine’n Sôn am Iesu’n siwr ai fod mewn cyflwr caled

gwae ni pan dyuir ni or byd hwn 

Os tariwn heb ysdyried

Mor ufyddol oedd y fe iw loese anianol dan y ne

in dwyn o groesni uffern gre 

ei hun drwy ddiodde’n ddiddig

Pwy gymrau fyrddiwn o aer mud am ddiodde cymaint carcher cyd

Ar Iesu bûr wrth safio’r byd 

rhag ffwrnes benyd ffyrnig

8.

Nid uw’r mab rhad yn ceisio o rhodd am gûr a gafodd cofiwch

ond [  ]

Teitl yr wynebddalen

Ar ail. Cerdd sudd yn adroedd mor anghenrhaid iw ceryddu plant bychain yn y dyddie ei ifieingdud ai hyfforddio hud yr iawn ffordd yn ol gair Duw fel y dweydwyd or blaen yn yr ysgrythyr lan, ffoddia dy blentyn yn mhen ei ffordd canus pan heneiddio ni ymedy ef a hi ag  [  ] adroedd morr berugl iw i ifangc a hên oedi edifeirwch.

Y testun

Argraffwyd yn yr Amwythig tros Evan Ellis. Ysgrifennwyd y dyddiad 1774 mewn llaw ar wynebddalen y faled. Collwyd diwedd y faled ynghyd ag enw’r awdur. Huw Jones a ganodd y faled gyntaf yn y llyfryn ac y mae’n debyg mai ei waith ef yw’r faled hon hefyd.

